
 

 

 

 

 

 

                 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᐱᕙᓪᓕᐊᔪᑦ ᑐᓴᒐᒃᓴᑦ 

 

ᓄᓇᕗᒥ ᓯᕗᓕᖅᑎᒃᓴᓄᑦ ᑲᑎᒪᔾᔪᑎᖃᖅᑐᑦ ᓂᕈᐊᖅᐳᑦ 

ᐅᖃᖅᑎᒃᓴᒥᒃ, ᓯᕗᓕᖅᑎᒃᓴᒥᒃ ᐊᒻᒪᓗ ᒥᓂᔅᑕᐃᑦ ᑲᑎᒪᔨᒃᓴᖏᓐᓂᒃ 

 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 17, 2017) - ᓄᓇᕗᑦ ᐅᖃᖅᑎᒋᓂᐊᖅᑕᖓᑦ, 

ᓯᕗᓕᖅᑎᒋᓂᐊᖅᑕᖓᓪᓗ ᐊᒻᒪᓗ ᐊᐅᓚᑦᓯᔩᑦ ᑲᑎᒪᔨᒃᓴᖏᑦ ᐅᓪᓗᒥ ᓂᕈᐊᖅᑕᐅᖅᑲᐅᕗᑦ ᓄᓇᕗᒥ 

ᒪᓕᒐᓕᐅᖅᑏᑦ ᑲᑎᒪᔨᖏᑦ ᓯᕗᓕᖅᑎᒃᓴᓄᑦ ᑲᑎᒪᔾᔪᑎᖃᖅᑎᓪᓗᒋᑦ. ᑲᑎᒪᑎᓪᓗᒋᑦ ᓯᕗᓕᖅᑎᒃᓴᓄᑦ 

ᑲᑎᒪᖃᑕᐅᓚᐅᖅᑐᑦ ᐃᓘᓐᓇᑦᓯᐊᖏᑦ ᒪᓕᒐᓕᐅᖅᑎᐅᖃᑕᐅᔪᑦ. 

 

ᔫ ᐃᓄᒃ, ᒪᓕᒐᓕᐅᖅᑎᖓᑦ ᑐᓄᓂᕐᒧᑦ, ᐃᓕᔭᐅᑐᐃᓐᓇᓚᐅᖅᑐᖅ ᐅᖃᖅᑎᓐᖑᖅᑐᓂ. 

ᐹᓪ ᖁᐊᓴ, ᒪᓕᒐᓕᐅᖅᑎᖓᑦ ᐊᒡᒍᒧᑦ, ᓂᕈᐊᖅᑕᐅᓚᐅᖅᑐᖅ ᓯᕗᓕᖅᑎᒧᑦ. 

 

ᑲᑎᓪᓗᒋᑦ 13 ᑲᑎᒪᔨᐅᖃᑕᐅᔪᑦ ᐊᖏᖅᓯᓚᐅᖅᑐᑦ ᓂᕈᐊᒐᒃᓴᓐᖑᑎᑕᐅᒐᒥᒃ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ. 

ᐅᑯᐊ ᑲᑎᒪᔩᑦ ᓂᕈᐊᖅᑕᐅᓚᐅᖅᑐᑦ: ᑕᐃᕕᑦ ᐊᕿᐊᕈᖅ, ᐹᑦ ᐊᕐᓇᒃᑲᖅ, ᔩᓂ ᐃᕼᐊᓪᓗᐊᖅ, ᑕᐃᕕᑦ 

ᔪᐊᓇᓯ, ᓗᐊᓐ ᑯᓱᒐᖅ, ᔫ ᓴᕕᑲᑖᖅ, ᐊᒻᒪᓗ ᐃᓕᓴᐱ ᓯᐅᑎᐊᐱᒃ. 

 

ᑖᒃᑯᐊ ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᖏᑕ ᐱᖁᔭᕐᔪᐊᖏᑦ ᒪᓕᒐᖃᖅᑎᑦᑎᔪᑦ 

ᓯᕗᓕᖅᑎ ᐃᓱᒪᖅᓱᖅᑎᑕᐅᓪᓗᓂ ᑐᓂᓯᐅᖅᑲᐃᓂᕐᒧᑦ ᓇᓕᐊᖕᓄᑦ ᒥᓂᔅᑕᐅᕕᖃᕐᓂᐊᕐᒪᖔᑕ. 

 

ᐊᖏᖅᑎᑕᐅᓂᐊᖅᑐᑦ ᑲᑎᒪᔨᕈᖅᑎᑕᐅᓗᑎᒃ ᓂᕈᐊᖅᑕᐅᕋᑖᖅᑐᑦ ᑕᓪᓕᒪᒋᓕᖅᑕᖓᓂ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ 10:00−ᒧᐊᖅᐸᑦ ᐅᓪᓛᒃᑯᑦ (ᑲᓇᖕᓇᒥᐅᑦ ᓯᕿᓐᖑᔭᖓ ᐊᑐᕐᓗᒍ) ᐊᐃᑉᐱᕐᒥ, ᓄᕕᐱᕆ 21, 

2017−ᒥ.   

 

ᐱᖁᔨᕗᖔᕈᑎᑎᒍᑦ ᑎᒃᑯᐊᖅᑕᐅᓂᐊᖅᑐᑦ ᐅᖃᖅᑎ, ᓯᕗᓕᖅᑎ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᖏᑦ 

ᓯᕗᓪᓕᖅᐹᖓᓂ ᐅᓪᓗᒥ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᑕᓪᓕᒪᓕᒋᓕᖅᑕᖓᓂ ᓂᕈᐊᖅᑕᐅᓯᒪᔪᑦ 

ᒪᓕᒐᓕᐅᖅᑏᑦ ᑲᑎᒪᔨᖏᑦ, ᑲᑎᒪᓂᐊᖅᑐᑦ ᐊᐃᑉᐱᕐᒥ, ᓄᕕᐱᕆ 21, 2017−ᒥ, ᐅᓐᓄᓴᒃᑯᑦ 

1:30−ᒧᐊᖅᐸᑦ (ᑲᓇᖕᓇᒥᐅᑦ ᓯᕿᓐᖑᔭᖓ ᐊᑐᕐᓗᒍ). 

ᑖᒃᑯᐊ ᑲᑎᒪᑎᓪᓗᒋᑦ ᑕᓚᕖᓴᒃᑯᑦ ᑕᑯᒃᓴᐅᑎᑕᐅᓂᐊᖅᑐᑦ ᓄᓇᕗᓕᒫᒥ ᓄᓇᓖᑦ ᑕᓚᕖᕈᓐᓇᐅᑎᖏᑎᒍᑦ 

ᐊᒻᒪᓗ ᐊᖏᕐᕋᒥ ᖁᒻᒧᐊᒃᑎᑕᐅᓯᒪᔪᒃᑯᑦ ᑕᑯᓐᓇᖅᑕᐅᔪᓐᓇᕐᓂᐊᖅᑐᑦ ᐅᑯᓂᒎᓇᖅ Bell (ᓵᓄ 513) ᐊᒻᒪᓗ 

Shaw (ᓵᓄ 289) – classic]/489 – ᑖᒃᑯᐊ ᓄᑖᑦ) ᑕᓚᕖᓴᕈᓐᓇᐅᑏᑦ. 

 

-30- 

 

ᑐᓴᕆᐊᒃᑲᓐᓂᕈᒪᒍᕕᑦ ᐅᓇ ᑐᓴᖅᑎᓪᓗᒍ: 

ᔮᓐ ᑯᐊᒃ, ᑎᑎᕋᖅᑎ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 

ᐅᖃᓚᐅᑦ: (867) 975-5100 


